
نەخشی سەر جل و بەرگی 

ســیفاتی  و  فاكتــەر  چەندیــن  كــوردی  جلــی 
جۆراوجــۆری هەیــە كــە هەموویــان وادەكــەن جلەكــە نایابتــر و جوانتــر بێــت، 

هــەر یەكــە لــەو فاكتەرانــە جیــاوازن لەهــەر جلێــك بــۆ یەكێكــی دیكــە، وەك: رەنگــی 
قوماشــی جلەكــە، شــێوازی دروومانــی جلەكــە، نەخــش و نیــگاری بەشــی دەرەوەی ســەر جلەكــە، 

كاریگەرتریــن  لــە  یەكێــك  ئێلەگــدا.  لەگــەڵ  یــان  كــەوێ،  لەگــەڵ  كــراس  چۆنیەتــی گونجاندنــی 
لایەنەكانــی جوانیــی جلــی كــوردی بریتییــە لــە نەخشــی ســەر جلەكــە، بوونــی نەخــش لەســەر هــەر جلێــك 

رێگەیەكــە بــۆ نیشــاندانی دیمەنێــك لــە جوانــی بــە جۆرێــك بــە رێگەیەكــی شــیاو ئامــادە كرابێــت، مەبەســت 
لــەوەش چۆنیەتــی دانانــی شــێوەی نەخشــە لەســەر پێشــەوە و دواوەی كــراس یــان كەوێیەكــە، جلــی كــوردی یەكێكــە 

لــەو جلانــەی كــە بــە نەخــش رازاوەتــەوە، تــا چەنــد نەخشــەكەی نایــاب و جــوان بێــت، زیاتــر سەرنجڕاكێشــتر دەبێــت. 
دانانــی نەخــش رێگەیەكــە بــۆ شــاردنەوەی ئــەو بۆشــاییە زۆرەی لــە قوماشــی جلەكــەدا هەیــە، دەتوانیــن رێژەیەكــی زۆر 

لــە نەخــش لەســەر جلــی كــوردی ئامــادە بكەیــن، چەندیــن نەخــش و نیــگاری جــوان هــەن، دەكــرێ بــە ســانایی لەســەر 
جلەكانــەوە دابنرێــن و ببــن بەشــێك لــە جوانــی جلەكــە، دەتوانــی ئــەو جــۆرە قوماشــانەت دەســتبكەوێت كــە خۆیــان 

بــە نەخــش و نیــگار رازاوەتــەوە، یــان جلــی ســادە بكرێــت و پاشــان لــەلای بەرگــدروو داوای نەخشــی بــە 
دڵــی خــۆت بكەیــت، گرنــگ ئەوەیــە رەنگــی نەخــش و ســتایلەكەی لەگــەڵ رەنگــی جلەكــەوە جیــاواز 
ــە شــێوە و  ــە، چونكــە ئەگــەر نەخشــەكە ل ــر دەرخســتنی هەردووانەیان ــێ، ئەمــەش بەمەبەســتی زیات ب
رەنگــی جلەكــەوە بــێ، ئــەو كاتــە جوانیــی خــۆی لــە دەســت دەدات و بــزر دەبێــت، ئــەو شــێوە نەخشــانەی 

ئێســتا بــاون بریتیــن لــە: نەخشــی تیــرە یــان شــێوەی بازنەیــی مۆدەیــە بــۆ ســەر جلــی كــوردی. 

شێوەی گوڵ بۆ ئارایشتی قژ
شــێوەی ئارایشــتی قــژ، بــۆ ئــەوەی جــوان و رازاوە بــێ، پێویســتی بــە مــۆدی جۆراوجــۆرە، چونكــە 

ــك  ــە یەكێ ــەو شــێوازە بكەیت ــی ئ ــۆی خانمیــش دەتوان ــەو ت هــەر شــێوەی ئارایشــتێك سەرنجڕاكێشــی خــۆی هەی
لــەو مــۆدە سەرەنجڕاكێشــانەی كــە خانمــان بەدڵیانــە. بــۆ نەرمونیانیــی قــژ دەكرێــت چەندیــن 

ئارایشــتی جۆراوجــۆری بــۆ بكەیــن، ئەمــەش لــە رێگــەی هەڵبژاردنــی ئــەو جــۆرە ئارایشــتەی 
كــە مەبەســتمانە. هــەر تەســریحەیەك، یــان ســتایلێكی قــژ جێدەســت و پەنجــە و كارامەیــی ئــەو 

كەســە دەردەخــات كــە ئامــادەی دەكات، هەندێــك لــە تەســریحەكان بــە شــێوە و رێگەیەكــی 
ســادەوە ئەنجــام دەدرێ، كەچــی جوانییەكــی بێهاوتــای هەیــە و لەگــەڵ هــەر روخســار 
و جلوبەرگێكــدا دەگونجــێ. یەكێــك لــەو تەســریحانەی كــە بــۆ خانمانمــان هەڵبــژاردووە، 
ئەویــش ئارایشــتی شــێوە گوڵــە كــە لــە پشــتەوەی ســەر دادەنرێت.بــە یەكێــك لــە جوانتریــن 
و ناســكترین تەســریحەی قــژ دادەنرێــت و لــە نێــو ئافرەتانــدا بــاوە، تــۆی خانمیــش 
دەتوانــی ئــەو ئارایشــتە لــە ماوەیەكــی كورتــدا ئامــادە بكــەی، بــەم رێگەیــەی خــوارەوە: 
ســەرەتا بەشــی دواوەی قــژ دەكــرێ بــە دوو تەلــی گــەورەوە كــە لــە تەنیشــت یەكتــر دەبــن، 
دواتــر هــەر یەكەیــان دەچەمێندرێتــەوە وەك ئــەوەی شــێوەی لاتەریــب بــێ و یــان زیاتــر لــە 

ــەردا  ــە بەرامب ــر ل ــێ، دوات ــەی دیكــەش وا دەب ــێوە تەلەك ــان ش ــە هەم ــێ، ب ــەوان ب ــێوەی ك ش
ــە چــوار شــێوەی كــەوان و بەرامبــەر  ــن ب ــەل دەب ــن و بەمــەش هــەر دوو ت هەمــان شــێوە دروســت دەكەی

یەكتــر دەبــن، بــەم جــۆرە شــێوەی ئارایشــتەكە دەبێتــە شــێوەی گــوڵ.

ــەوەی جەســتە و  ــەوە و رازاندن ــۆ پڕكردن ــكاری هــەن، كــە بەشــێكی گرنگــن ب چەندیــن خشــل و ئێكسســواری جوان
لــەش و لاری خانمــان، بەتایبــەت ئەوانــەی لەگــەڵ وەرزەكانــدا گۆڕانكارییــان بەســەر دادێــت لــە هــەر كات و شــوێنێك 
پێویســتت بــە جــۆرە ئێكسســوارێكە، بۆیــە پێویســتە ئافرەتــان بتوانــن ئــەو جــۆرە ئێكسســوار و كەرەســتانە هەڵبژێــرن كــە 

لەگــەڵ شــێوەی روخســار و جەســتەیان گونجــاوە، دوو جــۆرە ئێكسســوار هــەن بــۆ وەرزی گەرمــا بەســوودن، ئەوانیــش بازنــگ 
و )ئەڵقــە و ئەنگوســتیلە(ی دەســت و مەچەكــن، هــەر یەكــە لــەم ئێكسســوارانە جێگــەی بایەخــن و تایبەتمەنــدی خۆیــان هەیــە و دەتوانــی وەك 
رێگەیەكــی جوانــكاری بــۆ رازاندنــەوەی دەســت و پەنجەكانــت بەكاریــان بهێنیــت، بــەو پێیــەی جوانیــی دەســت و پەنجــە، یەكێكــە لــە 
بەشــەكانی جوانــی جەســتەو لــەش و لار، ئەگــەر ئەنگوســتیلە وەك نموونەیــەك وەربگریــن، دەتوانیــن بــە جوانتریــن ئێكسســوارەكانی 
ــە رووی شــێوەوە ناســك  ــارەی ئەنگوســتیلانە بچــووك و ل ــارە، گرنگــە قەب ــە و دی ــە بەرچاوان ــر ل ــەوەی زیات دابنێیــن بەهــۆی ئ
ــی باڵندەیەكــی  ــەی شــێوەیان دیمەن ــا ئەوان ــان شــێوەیەكی تێكــەڵ، هەروەه ــی، ی ــە: ئەنگوســتیلەی شــێوە بازنەی ــۆ نموون ــێ، ب ب

بچووكــن، لــە وەرزی هاوینــدا زیاتــر ئێكسســواری ئەنگوســتیلەی شــێوە بچــووك بــاو دەبــێ، بۆیــە لــەم 
وەرزە سوود لە ئەنگوستیلەی بچووك وەربگرن. 

ئەنگوستیلەی بچووك بۆ هاوین

دەوڵەتەكان«  بێ  »نەتەوە  بۆ  دەو ڵەت  سەلاحەدین:  زانكۆی  لە  زانكۆ  مامۆستای  رەحیم  پەروێز  دكتۆر 
سەرچاوەی هەڕەشە و مەترسیی ماددی و ناسنامەیی و بەهاییە، چونكە دەوڵەت ئەركی پاراستن و داڕشتنی 
ئاسایشی نەتەوەیی هەیە و لەكاتێكدا بە مانا گشتییەكەی دەوڵەتێك دیموكراتیك نەبێت و دەوڵەتی ئەو نەتەوەیە نەبێت كە لەچوارچێوەیدا 
دەژیت، ئەوە خودی ئەو دەوڵەتە لە سەرچاوەی ئاسایشییەوە دەبێتە هەڕشەی بوونناسانەی ئاسایشی بۆ نەتەوە بێ دەوڵەتەكە. بۆیە ئەوڵەوییەت 
و ئەركی سەرەكیی ستراتیژیی ئاسایشی نەتەوەیی هەر كۆمەڵگەیەك رزگاربوون لە هەڕەشە و مەترسییەكان لە  رێگەی بەدەستهێنانی هێز 
و دەسەڵاتدارییەتی رەوا  كە لە چوارچێوەی سەروەریی نەتەوەییدا لە دەوڵەتی نەتەوەییدا بەرجەستە دەبێت. بۆ كوردیش لەم قۆناغەدا و بەپێی 
پەیدا  مانا  نەتەوەیی  ئاسایشی  لە چوارچێوەی ستراتیژیی  ریفراندۆمی سەربەخۆیی  ئەنجامدانی  ئەم هەنگاوەی  ئەزموونە مێژووییەكانی 
دەكات و خوێندنەوەی بۆ دەكرێت. سەربەخۆیی بە ناوەڕۆك و گەوهەر و پێش مەرجی مانەوە و بوونی نەتەوە/تاك دادەندرێت. كە وابوو هیچ 
بەها و ئەولەوییەتێك بۆ ئاسایشی نەتەوەیی لەسەرووی  پاراستنی سەربەخۆیی ئەو كۆمەڵگە/دەوڵەتەدا نییە. ئاسایشی بەمانای گەرەنتی 
مانەوە و بەردەوامی كیانی نەتەوەیی و سیستەمی سیاسییە كە لە بارودۆخی ئێستادا  هیچ گەرەنتییەك بۆ ئەم مانەوە و بەردەوامییە بوونی 
نییە. چونكە كورد بەشدار نییە لە داڕشتنی ستراتیژیی ئاسایشی نەتەوەیی خۆی لە عێراقدا و ئەم ئاسایشەی دەوڵەتی عێراق  بریتی نییە 
لە ئاسایشی نەتەوەیی كورد. ئەمە بێجگە لەوەی كە خودی ئەو دەوڵەت سەرچاوەی نا-ئاسایشییە بۆ كورد. بۆیە رزگاربوون لە هەڕەشە 
و مەترسییەكانی ناوخۆی و دەرەكی ئەركی هەر لە پێشینەی ئاسایشی نەتەوەییە، ئەمەش بەبێ دەستەبەركردنی سەربەخۆیی و سەروەری 

نەتەوەیی لە چوارچێوەی دەوڵەت-نەتەوەی كوردستاندا نایەتەدی.

داهاتوومان وڵاتێكی سەربەخۆیە
سیمبولی ئازادی و پێكەوەژیان و شكۆمەندی 

بۆ هەموو تاكێكی كوردە
خەریكە بەرهەمی خەباتی سەدان ساڵە و ئەو هەموو شۆڕش و راپەڕین و قوربانی و هەزاران 

شەهیدی رێگەی ئازادی و رووبەڕووبوونەوەی زنجیرە دوژمنەكانی كورد دەردەكەوێت و 
بەو رۆژە دەگەین كە ئاوات و خەونی كەسوكاری ئەو هەموو شەهیدانەی كە خوێنی 

خۆیان لە رێگەی خەبات و شۆڕشانەیان بۆ ئەو گەل و نیشتمانە رشتووە، بەدی 
بهێنین و وەك وەفایەك بۆ دایكانی شەهید، بۆ ئەو هەموو نەهامەتی و 

ناخۆشییەی بەسەر گەلەكەماندا هاتووە، بۆ ئەو هەموو دوژمن و 
دەوڵەتە گورگانەی دەیانەوێ ئەو ئەزموونە جوانەی پێكەوەژیانی 

كوردستان لەناو ببەن، با هەموومان دەنگ بۆ سەربەخۆیی 
بدەین، تا لە رۆژی دەنگدانی ریفراندۆمدا چاوی 
دوژمنان كوێرتر بكەین و ئاڵای كوردستانیش بە 

شەكاوەیی بمێنێتەوە و لە وڵاتانی جیهاندا 
بە جیا و تەنیا دابنرێت، لەم راپۆرتەدا 

راو و بۆچوونی چین و توێژەكانمان 
دەربارەی ریفراندۆم و سەربەخۆیی 

كوردستان وەرگرتووە و ئەوەی خوارەوە گوتە و 
وەڵامەكانیانن: 

سەربەخۆیی بە ناوەڕۆك و
گەوهەر و پێشمەرجی مانەوە و بوونی تاك و نەتەوە دادەندرێت

ریفرانــدۆم  ئەحمــەد:  شــنە 
پرۆســەیەكی مێــژووی گرنگــە تیایــدا 
ئــازاد  ئیرادەیەكــی  بــە  میللەتــان 
ــەن،  ــاری دەك ــان دی چارەنووســی خۆی
دیموكراســی  مافێكــی  ریفرانــدۆم 
بــدەن  ئەنجامــی  دەبێــت  و  گەلانــە 
بەتایبــەت ئەوگەلانــەی بــە قۆناغــی 
ئــازادی گەیشــتون ئــازادن لــە زوڵــم 
هێشــتا  بــەڵام  بەعــس،  ســتەمی  و 
ســەربەخۆ  دەوڵەتــی  نەیانتوانیــوە 
دروســت بكەن. ریفراندۆم چارەنووســی 
بۆیــە  دەكات  دیــاری  میللەتــان 
ئێمــەی خەڵكــی كوردســتانیش مافــی 
خۆمانــە دوای ئــەو هەمــوو شــەڕ و 
وێرانــكاری و ئەنفــال و كیمیابارانــە، 
مافــی خۆمــان بــە دەســتی بهێنیــن 
و لــە رێگــەی راپرســییەوە هەنــگاو 
ــك  ــەربەخۆیی، هەرگەلێ ــۆ س ــن ب بنێی
ئــازاد  هەرگیــز  نەبێــت  ســەربەخۆ 
ــە  ــۆی نیی ــی خ ــە و هەرگیزخاوەن نیی

نابێــت.  و 

ژیلــە تەیفــوور خانمێكــی قوتابــی دەڵێــت: بەمەبەســتی هەنگاونــان بــۆ راگەیاندنــی 
دەوڵەتێكــی ســەربەخۆ پێویســتە لەســەر ئەنجامدانــی ریفرانــدۆم كوردســتان یەكدەنــگ 
بیــن، كوردیــش خاوەنــی كەلتــوور و ئایینــی جیــاوازو نەتــەوەی جیــاوازو زمــان و 
نووســینی خۆیەتــی، جگــە لــەوەی مێژوویەكــی دەوڵەمەنــدی پــڕ لــە رووبەڕووبوونــەوەو 
ئــازاری هەیــە. كــورد ئــەو میللەتەیــە كــە تــا ئێســتا رووبــەڕووی چەندیــن تــاوان و 
شــێوازەكانی لەناوبــردن و پاكتــاوی نەتەوەیــی و تووشــی كوشــتار و ســڕینەوەی نەتــەوەو 
ــاران بووەتــەوە، بــەڵام بەهێــزی و خۆڕاگــری و بوونــی هەســتی  داگیــركاری و كیمیاب
نەتەوایەتــی وایكــرد، كــورد بەســەر هەمــوو ئەمانــەدا زاڵ بێــت و شــان بەشــانی وڵاتــان 
لــە پێشــكەوتن بــەردەوام بــن و گۆڕانكارییــە ســەردەمییەكان دوا نەكــەون، ئێســتاش 
كاتــی ئەوەیــە كــورد ببێتــە خــاوەن دەوڵەتێكــی ســەربەخۆ، تاكــە زامنیشــی یەكدەنگییــە.

برسیی تام و چێژی 
ریفراندۆمم

بۆ راگەیاندنی دەوڵەتێكی سەربەخۆ 
پێویستە یەك دەنگ بین

بەڵێ بۆ سەربەخۆیی 
كوردستان 

كورد مافی رەوای خۆیەتی 
بڕیار لەسەر چارەنووسی 

خۆی بدات

عەبدولخالــق موحەمــەد: بەداخــەوە 
ــە دەنگێكــی نەشــازی  ــك، ك تەوژمێ
نێــو بزاڤــی رزگاریخوازیــی گەلــی 
بڵێــن  هەوڵــدەدەن  كوردســتانە. 
داهاتــووی  بــە  زیــان  ریفرانــدۆم 
هەرێــم دەگەیەنــێ. كەســێك مەگــەر 
زۆر ســادەو نەفــام بێــت، یــان پڕاوپــڕ 
بەرامبــەر  قیــن  و  رق  لــە  بێــت 
دەســتكەوتەكانی گەلــی كوردســتان، 
ئەگینــا چــۆن دەچێتــە بەرەیــەك كــە 
بــاش دەزانێــت ئاینــدەی كوردســتان 
بێــت  داگیركــەران  لەگــەڵ  تــا 
تاریــك و تاریكتــر دەبێــت، بەڵــێ بــۆ 
ریفرانــدۆم، بەڵــێ بــۆ ســەربەخۆیی 

كوردســتان. 

دكتــۆر فەیســەڵ عــارەب بڵبــاس: كــورد 
وەكــو نەتەوەیەكــی زینــدووی خــاوەن خــاك 
و مێــژوو بەپێــی هەمــوو پێــوەرە ئایینــی 
و ئەخلاقــی و یاســاو رێســاكانی مافــی 
نێودەوڵەتیــەكان  پەیوەندیــە  و  مــرۆڤ 
مافــی رەوای خۆیەتــی بڕیــار لەســەر 
ــی  ــدا، بەڕێوەچوون چارەنووســی خــۆی ب
گشتپرســیش بۆ وەرگرتنی رای میللەت 
خــۆی  دواڕۆژی  ژیانــی  لەبــارەی 
ئاســاییە،  و  سرووشــتی  زۆر  شــتێكی 
چونكــە بەپێــی هەمــوو بنەماكانــی یاســا 
ئاســمانی و زەمینیــەكان بڕیــاردان هــەر 
ــێ و بەخــۆی  ــێ بەدەســتی خــۆی ب دەب
بــكا،  دیــاری  خــۆی  چارەنووســی 
ئەنجامەكەشــی دەبــێ زۆر بەســینگێكی 
فراوانــەوە وەربگیــرێ چ لەنــاوەوە بــێ، 
گــەل  رای  لــە  رێــز  لــەدەرەوەو  یــان 

بگیــرێ.

ریفراندۆم مافێكی 
سەرەتایی و رەوای گشت 

كورد و كوردستانیانە

ــۆ  ــدۆم ب موســەنا مەحمــوود: ریفران
ــەرەتایی و  ــەربەخۆیی مافێكــی س س
رەوای گشت كورد و كوردستانییانە. 
یەكهەڵوێســت  لایەنــەكان  خۆزگــە 
ــان  ــەڵام ئەمەی ــە، ب ویەكدەســت بوونای
دەرەنجامــی ململانــێ سیاســییەكانە، 
پێویســتە  ئەوەشــدا  لەگــەڵ 
میللەتەكەمــان دەنگــی ســەربەخۆیی 
بــەرز بكەنــەوە، بــە هیــوای ســەركەوتن 
و ئــازادی بــۆ نەتــەوە و گەلــی كــورد 
ــن  و كوردســتان، ئێمــە شــایەنی ئەوەی
كــە دەوڵــەت و وڵاتــی خۆمــان هەبێــت 
تیایــدا  ئــازادی  و  بــە دڵخۆشــی  و 

ــن. بژی

و  تــام  برســیی  جەوهــەر:  عومــەر 
تەمــەن  خــودا  ریفراندۆمــم،  چێــژی 
بــدات تــا دەگەمــە ئــەو رۆژەی دەنــگ 
بــە بەڵــێ بــۆ ســەربەخۆیی دەدەم، دواتــر 
بشــمرم گرنــگ نییــە، چونكــە ئێمــەی 
كــورد كەســانێكی ئــازاد و بەختیاریــن 
لــە  كوردســتان  وڵاتــی  هەمیشــە  و 
خەونــی  ســاڵە  چەندیــن  و  دڵماندایــە 
پێــوە دەبینیــن، میللەتێكــی ژێردەســتە 
بــەم  ناكەیــن  قبــووڵ  ئیتــر  و  بوویــن 
دەنگــدان مافــی  بۆیــە  بژیــن،  جــۆرە 
هەمووانــە و پێویســتە ئــەو فورســەتە لــە 

دەســت نەدەیــن. 

پوختەی فیلم

جیاوازیی وێنە 
پەنـــد و وتـە

كــە  فرانكلیــن  بنیامیــن 
ویلایەتــە  ســەرۆكەكانی  لــە  یەكێــك 
بــۆ  بــووە،  ئەمریــكا  یەكگرتووەكانــی 

دەڵــێ: مــرۆڤ  ژیانــی 
بەهــۆی  مــرۆڤ  زۆربــەی 
ــەی  ــد و ئاواتان ــەو ئومێ ــتنیان ب نەگەیش
تەمەنــی  لــە  هەیانبــووە  ژیانیانــدا  لــە 
وا  هــەر  و  دەمــرن  ســاڵیدا   )25(
دەمێننــەوە تــا لــە تەمەنــی )75( ســاڵیدا 

نێژرێــن.  دە

Arrival – فیلمی گەیشتن
بــاس لــە گەیشــتنی چەنــد كەشــتییەكی ئاســمانی دەكات، كــە لــە )12( ناوچــەی زەویــدا جێگیــر دەبــن و بەمەش لێكۆڵەر 
)لیویــز بنــۆك( كــە رۆڵەكــەی لەلایــەن خانمــە ئەكتــەر )ئیمــی ئەدامــز( بینــراوە، لێكۆڵێنــەوە لــە هاتنــی ئــەو كەشــتییانە 
دەكات، لەلایەكــی دیكــەوە زۆربــەی وڵاتانــی جیهــان خەریكــی جەنگــن، بەمــەش لیویــز پەیوەنــدی لەگــەڵ كەشــتییەكانی 

لێكۆڵینەوەییــە، ئاســمانی دروســت دەكات تــا لێیــان تێبگــەن بۆچــی هاتوونەتــە ســەر  زانســتی،  فیلمێكــی  زەوی. 
مــاوەی فیلمەكــە )1( كاتژمێــر و )58( خولەكــە، وێنەكانــی لــە 

ــی )دینیــز  ــە دەرهێنان ــراوە، ل ــی رووســیا و بەریتانیــا گی وڵاتان
ڤیلینوێڤ(ـــە، بودجــەی فیلمەكــە )203( ملیــۆرن دۆلار 

بووە.

ماوەیەكــە بێزاریــت پێــوە دیــارە، چونكــە لەگــەڵ 
كەســێكدا كێشــەتان هەیــە و بــە بــڕوای خــۆت زوو 
چارەســەر نابێــت، بــەڵام وابیر مەكــەوە، چونكە بەرەو 
باشــی دەچیــت. رەنگــە بیــر لەســەردانیكردنی چەند 
كەســێكی نەخــۆش، یان زیندانی، یــان بێچارە و تەنیا 

بكەیتەوە بۆ دڵدانەوەیانء هاوكاریكردنیان.

گوڵەگەنم

مەهێڵــە كاریگــەری كەســانی دیكــە ببنــە هــۆی 
ســاردبوونەوەت لەسەر ئەو هەنگاوانەی ماوەیەكی زۆرە 
بڕیوتە و بەردەوام بە لەسەریان، لەم ماوەیدا گوشارەكان 
لەســەرت كــەم دەبنــەوە، یاخــود چارەســەری گرفتێكی 
بەكاتێكــی  دڵدارییــەوە  لەبــواری  دەكەیــت،  گــەورەت 

هەستیارو ناسكدا تێپەڕدەبیت.

جمك

نیــازی نزیكبوونــەوەت لەگەڵ كەســێكدا هەیــە، بەڵام 
واچاكــە زیاتــر بیناســیت و شــارەزای بیــت، نــەوەك دواتر 
ئــەو نیــازە بە خراپە بۆت بگەڕێتەوە، فشــارو گوشــارەكان 
ئارامیــی  و  هێمنــی  پێویســتە  بۆیــە  مــاوە،  لەســەرت 
خــۆت لەدەســت نەدەیــت ء واقعییانــە لەگــەڵ دەوروبەرت 

هەڵسوكەوت بكەیت.

شێر

لــە  باشــی  ئەنجامێكــی  بەدەســتهێنانی  خەریكــی 
كارەكانــت، نابێــت خۆت بە شــتی لاوەكی خەریك بكەیت 
و كارە ســەرەكییەكانت فەرامــۆش بكەیــت، باشــترە ئارام 
بیــت و هیــچ بابــەت و مەســەلەیەكی هەســتیار لەگەڵ 
بەچەنــد  دەســت  رەنگــە  مەورووژێنــە،  دۆســتەكەت 

چالاكییەكی نوێ بكەیت.

گا

هەســت بــە ئازارەكانــی پێشــووت دەكەیــت و بەمەش 
ئەركەكانت پشــتگوێ خســتووە، ئــەو ماوەیەی داهاتوو 
كەســانی  لەگــەڵ  و  دەگریــت  رێگــە  بــەرەو خۆشــی 
دەوروبــەرت نەرمتــر مامەڵە بكە، هەســت بە نارەحەتی 
چاودێــری  زیاتــر  ئەمــڕۆش  دەكەیــت،  دڵەڕاوكــێ 
كاوروبارەكانــت بكــە، چونكە هێشــتا بارودۆخ ئاســایی 

نەبۆتەوە.

قرژاڵ

بــە دوای هەڵەكانــی رابــردوو مەكــەوە و گرنگــی 
دەزانــی  و  لێهاتــووی  كەســێكی  بــدە،  بەداهاتــووت 
چــۆن خــۆت لەگــەڵ دەوروبــەرت بگونجێنیــت، بەڵام 
زۆر وریــای خــۆت بە و تێكەڵ بە كێشــەی كەســانی 
دەوروبەرت مەبە، ئەگەر هەر گرفتێكیشت هاتە سەر 
ڕێ، ئــەوا بــە هێمنــی و زانایــی مامەڵــەی لەگەڵدا 

بكە.

كاوڕ 4/19 - 3/215/20 - 4/20

7/22 - 6/218/22 - 7/239/22 - 8/23 6/20 - 5/21

كاریكاتێر
نەبوونــی  بــاس  كاریكاتێــرە  ئــەو   -
ئــازادی بــۆ دەربڕیــن، بــە تایبــەت لــە 
نێــو ئینتەرنێتــدا، چونكــە هێڵەكــە بــە 
لــە  و  لەســەرە  چاودێــری  بەردەوامــی 
هــەر كات و ســاتێكدا رەنگــە ببڕێــت، 
كــە ئــەوەش لەلایــەن دەســەڵاتی زۆربــەی 

كــراوە.  كۆنتــرۆڵ  جیهــان  وڵاتانــی 

لــەم وێنەیــەدا لــە ترافیــك لایتێــك بگــەڕێ و بیــدۆزەرەوە، دواتــر هەوڵبــدە بزانیــت كــە ئــەو 
ترافیكــە لــە لێــواری ئــەو ئــاوەدا بۆچــی دانــراوە و مەبەســت چییــە؟

وێنەیەكی سرووشتیی وێنەگری ئەڵمانی )كریستیان زیگلەر(
ـــە كــە لــە ســاڵی )1972( لەدایكبــووەو یەكێكــە لــە وێنەگــرە 
پڕۆڤیشــناڵەكانی بــواری بیۆلۆجــی، زیاتــر لــە )100( وێنــەی 
بەناوبانگــی هەیــە، ئــەو وێنەیــەی باس لــە یەكیك لــە جوانترین 
دەمــی  سرووشــتی  راوچییەكــی  وەك  كــە  دەكات  رووەكــەكان 
كردۆتــەوە، ئــەو رووەكە ناوی )Nepenthes villas(ـــە، وێنەكە 
لــە ناوچەكانــی )كەنابلــۆ( لــە بەرزییەكانــی وڵاتــی مالیزیا لە 
كیشــوەری ئاســیا بــە كامێــرای )كانــون– EOS5D( گیــراوە، 
 Focal  ،)18.0  F-stop( و شــەتەری )6/1(،  خێرایــی  بــە 

Lengthی )ISO ،)16.0ی 320. 

شایان

ئەوانەی دژایەتیت دەكەن، وا هەســت دەكەن بەســەر 
تۆدا زاڵ دەبن و كەچی لە ئەنجامدا پەشیمان دەبنەوە 
و دان بــە شكســتەكانیاندا دەنێــن، تــۆش لــە ئێســتادا 
چوستی و چالاكی و گەشبینیت پێوە دیارە، لەوانەیە 
لەگــەڵ خۆشەویســتەكەت پەیوەنــدی بكەیــتء زیاتــر 

دڵخۆش بیتء گوێبیستی هەواڵی خۆش دەبیت.

كەوان

بڕوات بە خۆت بێت و داهاتوویەكی باش چاوەڕێتە، 
ئــەو كەســەی خەریكــی دژایەتی تۆیە، لــە ناكاو بۆت 
دەگەڕێتــەوە و تــۆش ئەو كاتــە قبووڵی مەكە. ئارامی 
و هێمنی خۆت بەدەســت دەهێنیتەوەو ئارەزووی شوێنی 
هێمــن و دڵگیــر دەكەیــت. زۆر لەبیــری دۆســتەكەتدا 

دەبیت ء ئارەزووی دیداری دەكەیت.

گۆزە

هەســت دەكەیت كەســێكی فەرامۆش كراوی و ئەمەش 
مافێكــی خۆتــە، چونكــە بیركردنەوەت جیــاوازە و لەگەڵ 
و  قــووڵ  بیركردنەوشــت  ناگونجێــت،  كەســێك  هەمــوو 
بەرفراوانە. رەنگە چارەســەرییەكی گونجاو بۆ كیشــەكەت 
بدۆزیتەوە. گەشتێكی بەسوود ئەنجام دەدەیت، دەستكەتی 

ماددیت لەجاران زیاتر دەبێت.

دووپشك

كەســایەتییەكی  خــاوەن  و  گــەورە  دڵ  كەســێكی 
بەهێزیــت، بۆیــە ئەوانــەی دەوروبەرت بــە چاوێكی بە 
نرخــەوە ســەیرت دەكــەن، خــۆت مەخــەرە نێو كێشــەی 
كەســانی دیكــە، پێویســتە لەمافەكانــت بپێچیتــەوەو 
فەرامۆشیان نەكەیت، چونكە كەسانێك بەدوای ئەوەن 

مافەكانت زەوت بكەن.

گیسك

بیــر  ئــەوەش  و  دیــارە  پێــوە  رەشــبینیت  ماوەیەكــە 
كردنەوەیەكــی هەڵەیــە، چونكــە تو كەســێكی بەتوانایت و 
دەبێت هەمیشە چاوەڕانی ئەنجامی باشی كارەكانت بیت. 
پــاش بەســەربردنی بارودۆخێكی ناهەمــوارو نالەبار ژیانت 
بــەرەو دۆخێكــی باشــتر دەگۆڕێــت، بەتایبەتــی لەبــواری 

سۆزدارییەوە زۆر دڵخۆش دەبیت.

نەهەنگ

كەســانێك هــەن دەیانەوێت كاریگەری لەســەر كارەكانت 
بكەن، تۆش رێگەیان مەدە و لەسەر هەوڵ و هەنگاوەكانت 
بەردەوام بە، ئەوەی پێویستە لەسەرت ئەوەیە كە ئاگاداری 
خــۆت بیــت. ئــەو ماوەیــە تــووڕەو تونــد دەردەكەویــت و 
هەڵچوون بەســەرتدا زاڵ دەبێتء رازی نابیت گۆڕانكاری 

لەهەڵوێستە هەڵەكانت بكەیت.

نەهەنگ

10/22 - 9/2311/21 - 10/2312/21 - 11/221/19 - 12/22

2/18 - 1/203/20 - 2/19

یاری وێنە

فۆتۆگراف

